
 Апстракт  

 Во Европа секоја година или периодично (на две или четири години) се организираат 
многу културни и спортски манифестации кои го привлекуваат вниманието на туристите. 
Ваквите манифестации се важен фактор за развој на урбаниот туризам во Европа. 
Најпознати културни и спортски манифестации во Европа кои со својата содржина 
предизвикуваат љубопитност кај туристите се: европска престолнина на културата, главни 
градови на спортот и главни градови на младите. Многу туроператори во своите пакет на 
туристички аранжмани ги вклопуваат и посетите на наведените културни и спортски 
манифестации. Во рамките на трудот ќе направиме анализа на одредени специфики за 
секоја манифестација поединечно. 

 Клучни зборови: манифестации, туризам, култура, спорт, патувања 

 Abstract  

 In Europe, every year or periodically (every two or four years) many cultural and sports 

events are organized that attract the attention of tourists. Such events are an important factor for 

the development of urban tourism in Europe. The most famous cultural and sports events in 

Europe that with their content arouse the curiosity of tourists are: European Capital of Culture, 

sports capitals and youth capitals. Many tour operators include in their package of tourist 

arrangements the visits to the mentioned cultural and sports manifestations. In the framework of 

the paper we will make an analysis of certain specifics for each event individually.  

 1. Типологија на градските туристички дестинации 

 Во стручната литература може да се сретне типологизација на градските туристички 
дестинации кои генерално се поделени на:  

- глобални или светски градови,  
- национални престолнини,  
- градови со културно наследство,  
- уметнички градови,  
- индустриски градови,  
- креативни градови,  
- спортски градови и сл. (Јовановиќ, стр. 92, 157) 



 Глобални или светски градови (Лондон и Њујорк). Терминот world cities се 
однесуваат на места кои, благодарејќи на глобализацијата на економијата, културата и 
политиката, доминираат во меѓународниот бизнис. Таквите градови имаат глобална 
контролна функција во светската економија која ги надминува националните граници; во 
нив се наоѓаат седиштата на транснационалните компании, меѓународните финансиски 
институции и професионалните услуги; во нив расте побарувачката за деловен простор; во 
нив постои концентрација на финансискиот капитал; во нив има пораст на услужните 
дејности (туризам и угостителство); имаат високо ниво на имиграција која влијае на 
порастот на доходот, но и пораст на социјалните разлики; сегрегација на населението меѓу 
богатите и сиромашните; реновирање на старите квартови и нивно освежување. 

 Национални престолнини. (Камбера или Анкара) Главните градови на државите 

имаат важна улога во туризмот. Постојат главни градови кои се помалку познати од други 
поголеми градови во државата, бидејќи се во сенка на градовите кои имаат посилен 
туристички имиџ и остваруваат поголем туристички промет (пр. Камбера и Сиднеј, или 
Анкара и Истанбул). 

 Градови со културно наследство. (Венеција, Оксфорд, Краков). Станува збор за 
туристичко-историски градови кои поседуваат многу посетено историско јадро, како што е 
случајот со Венеција. Кај овие градови поради огромната дневна посетеност на туристи се 
создава голема концентрација на туристи што создаваат голем сообраќаен метеж, што 
создава нервоза кај локалното население. 

 Уметнички градови (Виена, Фиренца, Мадрид). Во овие градови постојат голем 
број галерии, музеи и разни уметнички содржини. Градот Виена, со својата архитектура и 
големиот број културно-историски знаменитости  го носи епитетот „град музеј“. Виена 
поседува и „музејски кварт“, Берлин „музејски остров“, додека во Мадрид се наоѓа светски 
познатиот музеј „Прадо“. Поедини градови се препознатливи по своите исклучително 
богати уметнички колекции  (Рим или Фиренца), меѓународни (Њујорк), или национални 
(Париз). Градот Париз е препознатлив и по познатата уметничка улица Монмартр, која е 
сон на секој уметник, но и на секој љубител на уметноста и сликарството. Но, Париз е 
познат и по музејот Лувр. 

Индустриски градови. (Глазгов, Билбао, Ливерпул). Во последно време многу 
индустриски градови се трансформираа во туристички дестинации, како резултат на 
успешни проекти за нивната регенерација. На местата на нефункционалните индустриски 
објекти формирани се квартови за услуга и потрошувачка, па и за урбан туризам. Во 
градовите како што се Глазгов, Билбао, Ливерпул, Ротердам и др. реализирани се повеќе 
проекти со кои биле изградени големи музеи, галерии, спортско-рекреативни или конгресни 
центри. 

Креативни градови. (Барселона, Хелсинки, Ливерпул).  Поедини градови 
промовираат креативност во функција на економскиот раст, охрабрувајќи го развојот на т.н. 
креативна индустрија. Креативен град е оној град кој е во состојба да генерира „економија 
на иновацијата“, културата, истражување и уметничка продукција. Креативните градови 
настојуваат да ја подобрат интеракцијата помеѓу оживеаните квартови, економскиот развој 
и социјалната обнова.  

УНЕСКО води Листа на креативни градови (List of the Creative Cities), а воедно 

поттикнува вмрежување на креативните градови. Мрежата на креативни градови е 
формирана во 2004, а во моментот, 180 града во светот ја сочинуваат оваа мрежа. 

Мрежата опфаќа седум креативни области:  

- занаети и народни уметности,  



- медиуми и уметност, 
- филм,  
- дизајн,  
- гастрономија,  
- литература и  
- музика.  

Фестивалски градови.  (Рио де Женаиро или Њу Орлеанс). Голем број на 
фестивали и карневали во светот што традиционално се одржуваат секоја година 
претставуваат вистинска атракција и се заштитен знак за градот. Такви настани се 
карневалот во Рио де Женаиро, оперскиот фестивал во Верона, фестивалот во Единбург 
и др.  

Футуристички градови. (Дубаи или Токио). Таквите градови се познати по 

иновативната архитектура или некоја екстремно модерна атракција. Освен Дубаи и Токио, 
во последно време и Кувајт се доближува до овој вид на градови со футуристички концепт 
на урбан развој. 
 Спортски градови.  Во оваа категорија спаѓаат: Мелбурн, Ванкувер, Кардиф, и 

нивниот развој се заснова на спортот, бидејќи тие се домаќини на разни врвни меѓународни 
спортски манифестации (Олимписки игри, тенис, врвни спортски натпреварувања). Според 
некои анализи, Мелбурн се смета за неофицијален главен град на спортот. Градот Кардиф 
во Велс, е познат по организирањето на големи спортски манифестации на стадионот 
„Principality“. 

2. Европски градови (престолнини) на културата во период 1985-2028 
 
Во 1985, поранешната актерка Мелина Меркури, тогашна грчка министерка за 

култура и нејзиниот француски колега Жак Ланг дојдоа до идеја секоја година да се 
одредува (избира) град на културата во Европа со цел донесување, истакнување на 
богатството и разновидноста на европските култури и подигнувањето на свеста за нивната 
заедничка историја и вредности.  

Една студија од 2004 година покажала дека изборот на европска престолнина на 
културата служи како катализатор за развојот на културата, урбана и 
инфраструктурна трансформација на градот, а со тоа и туризмот.  

Европска престолнина на културата е град назначен од Европската Унија за 
период од една календарска година, во која се организираат серија културни настани со 
силна европска димензија.  
 Подготовката за европска престолнина на културата може да биде можност за 
градот да стекне значителни културни, општествени и економски придобивки и може да 
помогне во урбаната регенерација, менувањето на градскиот изглед и подигнување на 
неговата видливост и профилот на меѓународната сцена.  
 Во текот на германското претседателство во 1999, програмата европски град на 

културата била преименувана во Европска престолнина на културата. Во табелата подолу 

дадени се хронолошки сите градови (престолнини) на културата во Европа во периодот 
1985-2019 година, како и државите кои треба да го дадат кандидатот за град (престолнина) 

на културата до 2028 година. 
 
 
 
 
 
 

https://mk.wikipedia.org/wiki/%D0%9C%D0%B5%D0%BB%D0%B8%D0%BD%D0%B0_%D0%9C%D0%B5%D1%80%D0%BA%D1%83%D1%80%D0%B8
https://mk.wikipedia.org/wiki/%D0%95%D0%B2%D1%80%D0%BE%D0%BF%D1%81%D0%BA%D0%B0%D1%82%D0%B0_%D0%A3%D0%BD%D0%B8%D1%98%D0%B0
https://mk.wikipedia.org/wiki/%D0%93%D0%B5%D1%80%D0%BC%D0%B0%D0%BD%D0%B8%D1%98%D0%B0
https://mk.wikipedia.org/wiki/1999


    Табела 1. Градови (престолнини) на културата 1985-2028 година 
    Table 1. Cities (capitals) of culture 1985-2028 

1985 Атина 1995 
Луксембург 

2005 Корк 2015 Монс и 
П’лзен 

2024 Естонија и 
Австрија 

1986 Фиренца 1996 
Копенхаген 

2006 Патрас 2016 Сан 
Себастијан и 
Вроцлав 

2025 Словенија 
и Германија 

1987 
Амстердам 

1997 Солун 2007 Сибиу, 
Луксембург 

2017 Архус 
(Данска) и Пафос 
(Кипар) 

2026 Словачка и 
Финска 

1988  Берлин 1998, Стокхолм 2008 
Ливерпул, 
Ставангер 

2018 Леуварден 
(Холандија) и 
Валета (Малта) 

2027 Латвија и 
Португалија 

1989 Париз 1999 Вајмар 2009, Вилнус и 
Линц 

2019 Матера 
(Италија) и 
Пловдив 

2028 Чешка и 
Франција 

1990  Глазгов 2000 Авињон, 
Берген, 
Болоња, 
Брисел, 
Хелсинки, 
Краков, Прага, 
Рејкјавик, 
Сантјаго де 
Компостела 

2010 Есен, 
Истанбул, 
Печуј 

 2020 Ријека и 
Галвеј (Р.Ирска) 

2029 Полска и 
Шведска 

1991  Даблин  2001 Ротердам 
и Порто 

2011  
Турку и Талин 

2021 Темишвар, 
Елеусис (Грција) и 
Нови Сад 

2030 Кипар и 
Белгија 

1992  Мадрид 2002 Бриж, 
Саламанка 

2012 
Гимараеш и  
Марибор 

2022 Литванија и 
Луксембург 

2031 Малта и 
Шпанија 

1993 
Антверпен 

2003 Грац 2013 Марсеј, 
Кошице 

2023 Унгарија и 
Велика Британија 

2032 Бугарија и 
Данска 

1994 Лисабон 2004 Џенова  и 
Лил 

2014 Умеа 
(Шведска) и 
Рига 

2024 Естонија и 
Австрија 

2033 Холандија 
и Италија 

Извор: European Capitals of Culture: the road to succes from 1985-2010, p. 3; и Dеcision No 

445/2014/EU OF THE EUROPEAN PARLIAMENT AND OF THE COUNCIL of 16 April 2014 
establishing a Union action for the European Capitals of Culture for the years 2020 to 2033 and 
repealing Decision No 1622/2006/EC. 

 3. Главни градови на спортот 

 Европската асоцијација на спортски градови (ACES-European Capitals and Cities of 
Sports Federation), почнувајќи од 2001 година, секоја година ги одредува главните градови 

во спортот во Европа, во кои се организираат најразлични спортски натпреварувања кои 
привлекуваат голем број на љубители на спортот. Според оваа асоцијација главните 
градови на спортот добиваат многу придобивките како на пример:  

 Меѓународно препознавање на градот како „мајстор на спортот“; 



 Зголемување на бројот на активни луѓе во спортот (на пример, во 
градот Антверпен, главен град на спортот во 2013 година, активните 
луѓе се зголемија за 10%.; 

 1,5 милијади пати, медиумско споменување на градот преку радио, 
ТВ, интернет; 

 Враќање на инвестициите (пр. градот Logrono кој беше прогласен 
за Европски град на спортот во 2014 година, доби 44,5 милиони евра 
(ROI – Return on Investment) поради титулата; 

 Активно вмрежување и размена на најдобрите практики со други 
градови и учество на неколку конгреси; 

 Подобрување на локалните спортски политики; 

 Можности за добивање грантови од ЕУ (секоја година ACES Evropa 
ги вклучува градовите во различни проекти и повици од ЕУ); 

 Живот во Вашиот град и привлекување на туристи. (Во текот на 
годината, бројни настани го донесуваат животот во вашиот град. 
На пример, во Торино, европски главен град на спортот 2015, се 
одржаа 1000 настани).1 
Исто така, пред и за време на одржувањето на Олимпијадата во 
Лондон во 2012 година беа организирани и одржани преку 12 000 
културни случувања кои привлекоа голем број туристи од светот 
(Дашиќ, Дамјановиќ, Џурашковиќ, стр. 260). 

  

 Подолу ја даваме Листата на главни градови на спортот по години. 

 Табела 2. Европски главни градови на спортот 2001-2022 
            Table 2. European Capitals of Sport 2001-2022 

Година Европски главен град на спортот 

2001 Мадрид (Шпанија) 

2002 Стокхолм (Шведска) 

2013 Глазгов (Шкотска-Велика Британија) 

2004 Аликанте (Шпанија) 

2005 Ротердам (Холандија) 

2006 Копенхаген (Данска) 

2007 Штудгард (Германија) 

2008 Варшава (Полска) 

2009 Милано (Италија) 

2010 Даблин (Република Ирска) 

2011 Валенсија (Шпанија) 

2012 Истанбул (Турција) 

2013 Антверп (Белгија) 

2014 Кардиф (Велс-Велика Британија) 

2015 Торино (Италија) 

2016 Прага (Чешка Република) 

2017 Марсеј (Франција) 

2018 Софија (Бугарија) 

                                                             
1 http://aceseurope.eu/about/benefits-of-awards/, пристепено на ден 4.7.2018 година; 



2019 Будимпешта (Унгарија) 

2020 Малага (Шпанија) 

2021 Лисабон (Португалија) 

2022 Хаг (Холандија) 

 Извор: ACES Europe- European Capitals and Cities of Sports Federation  

 4. Европски главни градови на младите 

 Европскиот младински форум (ЕYF - European Youth Forum), е платформа која го 
претставува младинскиот граѓански сектор во Европа и кој го сочинува 100 национални 
чадор организации на младите, како и меѓународни невладини младински организации во 
Европа. Taa се залага за правата на младите во меѓународните организации и институции 
како што се Европската Унија, Советот на Европа и Обединетите нации (ООН). 

 Европскиот младински форум во 2017 година го сочинуваа вкупно 104 тела, од кои 
43 Национални совети на млади и 61 меѓународни невладини организации. 

 Титулата европски главен град на младите е конципирана во 2008 година, и од 2009 
година Европскиот младински форум (EYF), редовно секоја година го прогласува главниот 
град на младите во Европа. Основна цел е да се поттикнат младите активно да се вклучат 
во креирање на младинските политики во своите земји и во Европа. Прв главен град на 
младите во Европа, EYF го прогласи Ротердам од Холандија. 

Во продолжение ја прикажуваме Листата на главни градови на младите во Европа 
од 2009-2021 година; 

 
Табела 3. Главни градови на младите во Европа 2009-2021 година 
Table 3. Youth capitals in Europe 2009-2021 

Година Град/Држава 

2009 Ротердам (Холандија) 
2010 Торино  (Италија) 

2011 Антверп (Холандија) 

2012 Брага (Португалија) 

2013 Марибор (Словенија) 
2014 Солун (Грција) 

2015 Клуж-Напока (Романија) 

2016 Гања (Азербејџан) 

2017 Варна (Бугарија) 

2018 Каскаинс (Португалија) 
2019 Нови Сад (Србија) 

2020 Клајпер (Литванија) 

2021 Амиен (Франција) 

 Извор: https://www.youthforum.org/youthcapital 
  

За време на манифестацијата Европски главен град на младите, во Нови Сад 2019 
година се одржа осмата по ред манифестацијата Саем на младински туризам (OPENS 
YOUTH FAIR), на која туристичките организации, туристичките агенции ги претставуваат 
програмите, манифестациите, фестивалите за млади во градовите од државите од 
регионот, меѓу кои со свои претставници учествуваше и Република Македонија. Овој саем 
се одржува во период кога во Нови Сад се одржува познатиот музички фестивал ЕГЗИТ 

https://www.youthforum.org/youthcapital


(EXIT), на кој доаѓаат млади од цела Европа, но и пошироко, кои се задржуваат во регионот 
како туристи (и во Македонија) по неколку дена.  

 Во 2018 година, за време на одржување на фестивалот ЕГЗИТ (EXIT), во Нови Сад 
присуствувале 198 000 посетители,2 кои оствариле девизен приход од 13,3 милиони евра, 
додека во 2019 година за време на одржување на фестивалот ЕГЗИТ, присуствувале 200 
000 посетители, од кои 60 000 се туристи од околу 90 земји од светот.3 

 Заклучок (Conclusion) 

  Meѓународните културни и спортски настани на ниво на Европа и пошироко се 
важен мотив за мобилизација на туристите. Организаторите на овие настани во 
координација со градските власти секогаш организираат и дополнителни активности со цел 
да ги  задржат туристите уште неколку дена (на пр. саеми, концерти, изложби, посети, 
атракции).  

Манифестациите од областа на културата и спортот се голем двигател и 
катализатор за развојот на културата, урбана и инфраструктурна трансформација на 
градот, а со тоа и туризмот.  

 Градот домаќин на манифестацијата има голем економски бенефит.  Исто така, 
градовите домаќини на меѓународните културни и спортски манифестации стануваат бренд 
со препознатлив имиџ за привлекување на странските туристи. 

 

 

 

 

 

 

 

 

 

 

 

 

 

                                                             
2 https://en.wikipedia.org/wiki/Exit_(festival)#EXIT_Freedom_2018, пристепено на ден 04.07.2019 
година; 
3 https://www.exitfest.org/jos-jedan-rekord-za-exit-ove-godine-preko-60-000-turista-доаѓа во Н С/ 

https://www.exitfest.org/jos-jedan-rekord-za-exit-ove-godine-preko-60-000-turista-доаѓа

